
				এই পাতাটির মুদ্রণ সংশোধন করা প্রয়োজন। 
四叶百夺t可叶可鸣可分颈
যে যার ঘরে থাকবে আপনজনের সাথে, কাল সকালে ধরা দেবে। রাতে যদি খবর পেয়ে পুলিশ আসে, তবে নাকি ফের পালাবে, আর আসবেনি ধরা দিতে কোনকালে । বলে কি জানেন, গায়ের লোকের মুখ চেয়ে ধরা দেবো বলে আসছি, একটা রাত যদি না ঘরে থাকতে দেয় তারা, তবে কাজ কি মোদের ধরা দিয়ে ! মোর ডর লাগছে গো বাবু। কালকের মতো যদি পুলিশ আসে তো সব্বোনাশ। ওরাও ধরা দেবেনি, মোদেরও মরণ !”
কথাটা বিবেচনা করতে করতে ধীর শান্তভাবে অধর বলে, “পুলিশ কি খপর পাবে ?”
মঙ্গল কঁাদ কঁাদ হয়ে বলে, “যদি পায় ? কী হবে। তবে ? একজনও ধরা পড়বেনি জানেন তো, গায়ের আধিকোশের মধ্যে পুলিশ এলে গাঁয়ে জানা-জানি হয়ে যায়। কালের মতো পুলিশ আসবে, এসে দেখবে সবাই পালিয়েছে। কী উপায় হবে ?
অধর চোখ বুজে বলে, “ভগবান যা করেন। আমরা কী করতে পারি বল ? তবে কি জানিস, কাল এসেছিল, আজ আবার পুলিশ আসবে মনে হয় না 7’
বাড়ী ফিরে মঙ্গলা শুয়ে পড়ে ধপাস করে ।
বলে, “আলোটা জ্বাল বলাই, যেটুক তেল আছে জেলেদে ; দু’ভাই মিলে রাধাবাড়া কর কি আছে ঘরে, একটা লোক এয়েছে, থাকবে একটা রাত, খেতে দিতে হবে না। তাঁকে ? আর তুমি একটু মালিশ করা পায়ে ।”

